
Mánudaginn 4. dag nóvembermánaðar. 

Nr. 32/1907: Réttvísin • 
gegn 

Kristjáni Gnðmundssyni og 
Guðmundi Guðmundssyni. 

D ó m u r : 
Með dómi aukaréttar Snæfellsness og Hnappadals-

sýslu, gengnum 18. febrúar þ. á., voru hinir ákærðu, 
Kristján Guðmundsson og Guðmundur Guðmundsson 
dæmdir, fyrnefndi fyrir bjófnað framinn í fyrsta sinn í 
5 daga vatns og brauðs fangelsi, síðarnefndi eftir 232. 
gr. 1. málsl. almennra hegningarlaga 25. júní 1869 í 
langelsi við vatn og brauð í 4 X S daga. Svo voru og 
hinir ákærðu dæmdir til þess að greiða in solidum allan 
af málinu leiðandi kostnað, þar með talin 4 kr. máls-
varnarlaun til talsmanns þeirra, Sæmundar kaupmanns 
Halldórssonar. 

Þessum dómi er að beiðni hins ákærða Guðmundar 
Guðmundssonar áfrýjað til landsyfirdómsins, og að því 
báða hina ákærðu snertir af hálfu hins opinbera. 

Með eigin játningu hinna ákærðu og öðrum skýrsl-
um sem fengnar eru í málinu, er það löglega sannað, 
að hinir ákærðu aðfaranótt 22. maí f. á. stálu úr farangri 
ferðamanna, sem þeir höfðu skilið eftir við geymsluhús 
Tangs verzlunar í Stykkishólmi, hálsklút með dökkleitri 
rönd, 4 pundum af smjöri, 2 ' / 4 pd. af mysuosti, nokkr-
um pottkökum úr hveiti, dálitlu af harðfiski, móleitri 
waterproofkápu, oliukápu og silfurbúinni svipu, sem Guð-
mundur tók ólina úr, en kveðst haía glatað. Þýfið höfðu 
hinir ákærðu með sér umborð í skipið »Den lille« ; átu 

þeir þar í sameiningu af því harðfiskinn, eitthvað af 
pottkökunum og lítið eitt af smjörinu og ostinum. Að 
þessu undanskildu er alt þýfið, nema svipuólin, komið 
til skila, og hefir ekki verið krafist endurgjalds hvorki 
fyrir matinn né svipuólina. Það verður, eftir þvi sem 
fram er komið í prófunum, að líta svo á, að báðir hinir 
ákærðu séu samsekir í þessum þjófnaði, þótt Kristján 
hafi fyrstur haft á orði að fara í land úr skipinu til þess 
að ná í eitthvað. Það má telja það sannað, að báðir 
hinir ákærðu hafi verið mjög druknir; en samkvæmt 
þeirra eigin skýrslu um öll atvik við þjófnaðinn og eftir 
á, virðist enginn vafi á, að þeir íyllilega hafi verið sér 
þess meðvitandi, hvað þeir aðhöfðust. 

Hinn ákærði Kristján Guðmundsson, sem er fæddur 
1878 og ekki áður hefir sætt refsingu fyrir neitt afbrot, 
hefir þannig gerst brotlegur eftir 230. gr. alm. hegning-
arlaga og virðist hegning hans hæfilega metin fangelsi 
við vatn og brauð í 5 daga, eins og gert er af héraðs-
dómaranum. 

Ákærði Guðmundur Guðmundsson er fæddur 1877 
og hefir áður verið hegnt tvisvar sinnum fyrir einfaldan 
þjófnað, í fyrra skiftið með 10 daga fangelsi við venju-
legt fangaviðurværi samkvæmt aukaréttardómi Reykjavík-
urkaupstaðar 10. nóvbr. 1894, og í annað skifti með 2 X 5 
daga fangelsi við vatn og brauð samkvæmt dómi sama 
réttar, gengnum 26. okt. 1896. Brot ákærða á því undir 
232. gr. 1. málsl. alm, hegningarlaga, sbr. við 62. gr. 
sömu laga, og þykir hegning sú, sem hann hefir til unnið 
eftir þessum lagastöðum hæfilega metin af undirdómar-
anum 4 X S ^aga tangelsi við vatn og brauð. 

Yfirdómurinn felst einnig á málskostnaðarákvæði 

undirdómsins og ber þannig að öllu leyti að staðfesta. 
hann. Svo ber hinum ákærðu og in solidum að greiða 
allan af áfrýjun málsins leiðandi kostnað, faar með talin 
málflutningslaun til hins skipaða sækjanda og verjanda 
fyrir yfirdómi, 10 kr. til hvors þeirra. 

Rekstur málsins í héraði hefir verið vitalaus og sókn 
og vörn í því við yfirdóminn lögmæt. 

Þ v í d æ m i s t r é t t v e r a : 

Hinum áfrýjaða dómi skal óraskað. Hinir ákærðu 
Kristján Guðmundsson og Guðmundur Guðmunds-
son greiði in solidum allan áfrýjunarkostnað máls-
ins, þar með talin málflutningslaun til hins skipaða 
sækjanda og verjanda fyrir yfirdómi, málsfærslu-
mannanna Odds Gíslasonar og Eggerts Claessen, 10 
kr. til hvors þeirra. 

Dóminum að fullnægja með aðför að lögum. 

Mánudaginn n . nóvembermán. 
Nr. 30/1907: Réttvísin 

gcgn 
Ole Björstad. 

D ó m u r: 
Akærði, norskur sjómaður Ole Björstad var með 

aukaréttardómi Gullbringu og Kjósarsýslu 21. marz þ. á. 


